
Dame i gospodo,

Izražavam iskrenu zahvalnost na pozivu da učestvujem na ovoj
značajnoj  konferenciji.  Nažalost,  zbog  ranije  preuzetih
obaveza nisam mogao lično doći, ali mi je zaista čast obratiti
vam se putem ove platforme.

Brčko ima jedinstvenu poziciju unutar Bosne i Hercegovine da
preuzme vodeću ulogu u razgovorima o transformaciji ka zelenoj
energiji. S obzirom da nema ranijih postrojenja za proizvodnju
električne energije, Brčko je prostor otvoren za inovativno
razmišljanje  i  integraciju  modernih  tehnologija.  Jedinstven
kapacitet Brčkog da donosi vlastite zakone također omogućava
Distriktu ključnu poziciju da predvodi aktivnosti u pravcu
zelene transformacije, ne samo kada je u pitanju zadovoljenje
vlastitih potreba nego i da posluži kao inspiracija i model za
cijelu zemlju.

Korištenje  svih  ovih  prednosti  ne  znači  samo  osiguranje
stabilnog i čistog napajanja električnom energijom. Ovdje se
radi i o privlačenju novog vala investicija i novih radnih
mjesta što će koristiti cijeloj zajednici.

Brčkom  i  Bosni  i  Hercegovini  se  pruža  izuzetna  šansa  na
njihovom  putu  ka  evropskim  integracijama  i  održivoj
energetskoj budućnosti. Za to je potreban zajednički napor
cjelokupne  administracije  Distrikta  i  zajednički  napor  ka
jedinstvenom cilju. To zahtijeva ne samo donošenje neophodnih
zakona  nego  i  korištenje  podrške  međunarodnih  donatora  i
partnera u punom kapacitetu.

Prilika da Brčko predvodi napore ka zelenijoj budućnosti nije
samo lokalna ambicija, nego i kolektivna odgovornost. Radi se
o novim praksama i promicanju promjena, te doprinosu globalnom
nastojanju  da  se  ide  ka  održivosti.  Trebamo  zajedničkim
snagama, ruku pod ruku, premostiti jaz i iskoristiti resurse
kako bi se ova vizija pretvorila u stvarnost. Ova konferencija
je važan dio tog procesa. Čestitam njenim organizatorima i
zahvaljujem učesnicima.

Željno  očekujem  informacije  o  rezultatima  i  zaključcima
konferencije, kao i da ćemo zajedničkim radom pomoći da Brčko
i Bosna i Hercegovina krenu ka energetskoj budućnosti koja
nije  samo  zelenija  nego  i  prosperitetnija  i  otpornija  na
izazove. Hvala vam na pažnji i na nastojanjima da se dostigne
ovaj izuzetno značajan cilj.


